REPUBLIKA E KOSOVES/ REPUBLIKA KOSOVA

KF.nr.124/22
GJYKATA KOMERCIALE, Dhomat e shkallés sé paré, Departamenti Fiskal, me gjyqtarin
Fisnik Nuli dhe me bashképunétorin profesional Visar Gashi, né konfliktin administrativ
té paditésit NTP “D...” me seli né Ferizaj, té cilin sipas autorizimit e pérfagéson Shogéria
e Avokatéve “....” SHPK me adresé ..., Prishtiné, kundér té paditurés Dogana e Kosovés né
Prishtiné, duke vendosur lidhur me padiné e paditésit pér anulim vendimi, objekt kontesti
klasifikim tarifor, vleré kontesti 1,536.96 euro, né seancén e shqyrtimin kryesor-publik, té
mbajtur me daté 27.09.2022, né prani té autorizuarit té palés paditése G.B nga Shoqgéria e
Avokatéve “....” - Prishtiné dhe né prani té té autorizuarit té palés sé paditur B.S, mori,
kété:

AKTGIJYKIM

I.  REFUZOHET kérkesépadia e paditésit NTP “D...” me seli né Ferizaj, té cilin sipas
autorizimit e pérfagéson Shogéria e Avokatéve “....” SHPK, si e pa bazuar.

1. MBETET NE FUQI Aktvendimi nr.01.3.2.2/12584 i datés 03.11.2020, i Doganés
sé Kosoveés né Prishtiné.

I1l.  Secila palé i barté shpenzimet e veta procedurale

Arsyetim

Paditési pérmes té autorizuarit té tijé, me padiné e parashtruar né gjykaté, me daté
15.12.2020, ka iniciuar konfliktin administrativ kundér té paditurés Dogana e Kosovés,
duke kérkuar anulimin e Aktvendimit nr.01.3.2.2/12584 i datés 03.12.2020 i té paditurés

Dogana e Kosoveés, pér shkak te shkeljes esenciale té dispozitave té Kodit Doganor,
vértetimit t& gabuar té gjendjes faktike dhe aplikimit té gabuar té sé drejtés materiale.
Pérfagésuesi i palés paditése né padi, dhe né seancé ka deklaruar se e paditura e ka refuzuar
si té pa bazuar kérkesén e paditésit pér rishqyrtimin e vendimit té Sektorit Pas Importues
me té cilin paditési si rrjedhojé e ndryshimit té numrit tarifor t& mallit Iéndor éshté obliguar
me detyrime doganore shtesé né vlerén e pérgjithshme prej 1,536.95 Euro. E paditura
ndryshimin e numrit tarifor nuk e ka bazuar né ndonjé informaté té re apo né ndonjé prové
né té cilén do té ishte e mundur té vértetohet fakti se numri tarifor i deklaruar nga paditési
nuk éshté numri i sakté tarifor. Sipas vendimit té kontestuar né arsyetimin e béré né lidhje
me ndryshimin e numrit tarifor ka cekur se numri i ri tarifor té cilén e ka vendosur e paditura
I pérshtatet mé shumé mallit 1éndor, qé do té thoté gé e paditura vetém né bazé té hamendjes
e ka ndryshuar numrin tarifor dhe si¢ thamé mé arté ka pasur edhe njé informacion sipas té
cilés bazuar edhe né nenin 82 té KDA-sé e paditura do t&é mund té bénte ndryshimin e
deklaratave doganore. Paditési té njéjtin mall nga i njéjti eksportues e ka importuar né
vazhdimési pér shkak se né mes té eksportuesit dhe paditésit ekziston marrédhénia tregtare
dhe deklarimi i numrit tarifor pér kété mall nga paditési éshté béré ashtu si¢ edhe né rastin
konkret, mirépo e paditura nuk e ka kontestuar numrin tarifor té deklaruar nga paditési.
Pérfagésuesi i autorizuar i palés paditése deklaron se mbes né térési prané padisé dhe
kérkesépadisé dhe prané té gjitha deklaratave té dhéna prané késaj gjykate dhe kérkojmé
nga kjo gjykaté té veprojé sipas késaj padie dhe té€ marré njé vendim duke aprovuar si té
bazuar padiné dhe kérkesépadiné e paditésit, duke anuluar aktvendimin e kontestuar dhe
Iénda té kthehet né rishqyrtim dhe rivendosje prané té paditurés. Shpenzimet e procedurés

nuk i kérkon.

E paditura, né pérgjigje né padiné té datés 07.12.2021 e konteston né térési si té pa bazuar
kérkesépadiné e paditésit. Aktvendimi éshté marré konform té gjitha dispozitave né fuqi
dhe ajo né té cilén pretendon pala se ky vendim éshté marré me shkelje ligjore nuk géndron
fare me arsyetimin se vendimi i atakuar éshté marré konform legjislacionit né fugi dhe né
ményré té drejté ndérsa pala paditése pretendimet e veta nuk i ka vértetuar as edhe me njé
prové té vetme. Andaj i propozojmé gjykatés gé té refuzohet né térési si e pabazuar padia

dhe kérkesépadia e paditésit dhe ta 1€ né fugi vendimin kontestues si té ligjshém. Né seancé



pérfagésuesi i palés sé paditur deklaron se Dogana deri tek vendimi obligues ndaj subjektit
té sjellé nga Sektori pér Kontroll Pas Importuese ka ardhur bazuar né konstatimin e sjellé
nga Sektori i Tarifés — Sektor Profesional i Specializuar i cili Sektor bazuar né gjendjen
faktike té mallit, mostrat e mallit marré gjaté vizités sé realizuar tek subjekti dhe
dokumentacionit té prezantuar nga veté paditési, ka konstatuar se numri tarifor i mallit té
deklaruar nga paditési nuk éshté i sakté andaj ka béré ri klasifikimin e numrit tarifor. Nuk
géndron pretendimi se mungon Procesi pér Marrjen e Mostrave sepse i njéjti éshté
bashkangjitur né 1éndé dhe se mostrat jané marré gjaté vizités tek subjekti d.m.th. béhet
fjalé pér mallin e zhdoganuar pérmes DUD-ave kontestues. Té gjitha veprimet e ndérmarra
nga Dogana e Kosovés pér té béré klasifikimin tarifor té mallit dhe pér té obliguar subjektin
pér pagesé té taksave shtesé jané né harmoni me dispozitat e nenit 82 lidhur me nenin219
par.3 t& KDA-sé. Pretendimi i paditésit se éshté dashur té béhet analizat laboratorike né
rastin konkret nuk éshté e nevojshme sepse gjendja faktike e mallit bazuar né mostrat e tij
dhe dokumentacionin éshté e mjaftueshme pér té sjellé mendimin mbi klasifikimin tarifor.
Né fund deklaron se aktvendimet e sjella nga Dogana e Kosovés jané té bazuara né
dispozitat ligjore dhe se ekzistojné prova té mjaftueshme qé mbéshtesin vendimmarrjen e
sektoréve kompetent té Doganés andaj i propozojmé gjykatés gé té sjellé aktgjykim pérmes
té cilit refuzon kérkesépadiné e paditésit dhe e 1énén né fuqi aktvendimin e kontestuar té

Doganés sé Kosoveés. Shpenzimet e procedurés nuk i kérkon.

Me géllim té vértetimit té drejté dhe té ploté té gjendjes faktike, Gjykata né procedurén e
provave té shgyrtimit kryesor-publik té datés 27.09.2022, ka administruar provat dhe até:
Aktvendimet i Doganés sé Kosovés nr. 01.3.2.2-12584 i datés 03.11.2020, nr.2020-
114/14.09.2020,  nr.2020-761/17.09.2020, DUD-at  R-10682/23.05.2020, R-
10838/26.05.2020, R-10383/21.05.2020, Faturat e datés 20.05.2020, 21.05.2020,
15.05.2020, 13.09.2019, Deklaratat EX3 té datés 16.05.2020,21.05.2020, 22.05.2020,
Pérgjigja né padi e datés 07.12.2021, Ankesa e ushtruar né Doganén e Kosovés
12584/09.10.2020, Proceset pér marrjen e mostrave pér DUD-at R-10838 dhe R-10383,
Kérkesa pér tarifim té mallit e datés 07.09.2020, Autorizimi pér kontroll i datés 25.08.2020,

Kérkesa pér kontroll té operatoréve ekonomik datés 01.07.2020, Procesverbali mbi



kundérvajtjen doganore datés 14.09.2020, Mendimi pér klasifikim tarifor
nr.68/11.09.2020, Tabela mbi informatat teknike pér MDF dhe MEGA MDF.

Gjykata vlerésoi ligjshmériné e vendimit kontestues, thénieve né padi, pérgjigje né padi,
shkresave té 1éndés né kété konflikt administrativ, béri ballafagimin e provave qé kané
ofruar té dy palét, dhe béri vlerésimin e secilés prové vec e ve¢ dhe té gjithave se bashku,
mbéshtetur edhe né dispozitat nga neni 8, i Ligjit pér Procedurén Kontestimore (LPK-sé),
dhe arriti né pérfundimin se né kété konflikt administrativ, duhet vendosur si né dispozitiv

té kétij aktgjykimi, pér kéto arsye:

Nga provat e administruara né kété konflikt administrativ, nga DUD-at kontestues té
Doganés se Kosoveés, deklarimeve né ankesé, shkresat e 1éndés, aktvendimi kontestues, dhe
deklarimeve né seancén e shqyrtimit gjyqésor, Gjykata ka gjetur se nuk éshté kontestuese
fakti se e paditura me daté 14.09.2020, ka nxjerr aktvendimin nr. 2020-114, me té cilin ka
ndryshuar kodet tarifore té deklaruara nga vet pala kétu paditési dhe e ka obliguar té njejtin
me detyrime shtesé pér DUD-at kontestues, si né kété Aktvendim. Jo kontestuese mbesin
edhe faktet se paditési, ka ushtruar ankesé prané Doganés sé Kosovés, e pér té cilén ankesg,
Dogana e Kosovés me daté 03.11.2020, ka sjell Aktvendimin nr. 12584, si akt administrativ
pérfundimtar i nxjerré né procedurén administrative né shkallé té& dyté, me té cilin ka
refuzuar kérkesén e kétu paditésit, e kundér té cilit, paditési me padiné e datés 15.12.2020,

ka iniciuar konfliktin administrativ prané késaj Gjykate.

Nga provat shkresore té administruara né kété konflikt administrativ, del se e paditura
Dogana e Kosovés-Sektori i Kontrollit pas Importues duke vepruar sipas detyrés zyrtare,
ka iniciuar kontrollin dokumentar ndaj paditésit, nén dyshimin se nuk e ka tarifuar sakté
mallin e importuar me DUD-at kontestues. Si rezultat i késaj e paditura - Sektori i Kontrollit
Pas Importues, duke u bazuar edhe né Mendimin pér Kilasifikimin Tarifor nr.
68/11.09.2020, té dhéné nga Sektori i Tarifave i cili vepron né kuadér té paditurés, ka
ardhur né pérfundim se paditési me DUD-at kontestues 10383/21.05.2020,
10682/23.05.2020 dhe 10838/26.05.2020, me rastin e zhdoganimit, nuk i ka deklaruar sakté

kodet tariforé t€ mallit, né rubrikén 33, dhe llogaritjen e taksave né rubrikén 47, ngase



mallin e deklaruar pér zhdoganim me DUD-at kontestues e ka deklaruar né numrin-kodin
tarifor 44119390, numér ky i cili e ka liruar mallin nga taksa doganore prej 8%, e cila
reflekton edhe né ndryshimin e taksés sé TVSH-sé, ndérsa sipas Mendimit pér Klasifikimin
Tarifor si mé larté éshté dashur té tarifohet né numrin-kodin tarifor .... pér mallin sipas
DUD-it 10383/21.05.2020 dhe né numrin-kodin tarifor .... pér mallin sipas DUD-ve
10682/23.05.2020 dhe 10838/26.05.2020, sipas té ciléve numra pér mallin e deklaruar
duhet té paguhet taksa doganore prej 8% né vleré prej 1,302.49€ dhe diferenca ¢ TVSH-sé
né shumeé prej 234.46¢€, apo gjithsej taksa doganore prej 1,536.95€.

Nga kjo gjendje faktike, Gjykata ka pranuar si té bazuar arsyetimin e vendimit té paditurés,
pér arsye se paditési nuk ka arritur té argumentojé me prova konkrete njé gjendje tjetér
faktike nga ajo gé éshté vértetuar nga e paditura me vendimin kontestues dhe se déshmité
e parashtruara nga paditési nuk kané ndikim né vendosje ndryshe né kété c¢éshtje
administrative, gjithmoné né rastet kur nuk kemi Informaté Tarifore Detyruese té BE-sg,

pér mallin kontestues nga paditési.

Gjykata vleréson se nuk géndron pretendimi i paditésit se e paditura ka béré vértetim té
gabuar dhe jo té ploté té gjendjes faktike, pér arsye se, nga shkresat e 1éndés rezulton se
paditési as né proceduré administrative tek e paditura, por as né kété konflikt administrativ
Gjykatés nuk i ka paragitur ndonjé déshmi pér té mbéshtetur kodin tarifor té deklaruar
pérmes DUD-ve kontestues, mbi bazén e té cilit deklarim paditési éshté liruar nga pagesa
e taksés doganore prej 8%. Né kété drejtim, Gjykata konstaton se né rastet kur nuk kemi
Informaté Tarifore Detyruese té autoriteteve nga shteti eksportues apo i origjinés té
deklaruar nga paditési né proceduré té zhdoganimit té mallit dhe/apo shqyrtimit gjygésor
atéheré e paditura me té drejté éshté bazuar né Mendimin pér Klasifikim Tarifor nr.
68/11.09.2020, té dhéné nga Sektori i Tarifave pér mallra identike apo té ngjashme i cili
vepron né kuadér té paditurés, fakt kété té cilin e konfirmon edhe vet pérfagésuesja e
autorizuar e palés paditése né seancén e datés 27.09.2022, e cila né lidhje me pércaktimin
e sakté té Kodit Tarifor pér mallrat Iéndor sipas DUD-ave kontestues, né pyetjen e gjykatés
se a keni kérkuar Informaté Tarifore Detyruese, e njéjta pérgjigjet “Jo nuk éshté kérkuar

Informaté Tarifore Detyruese”. Nuk éshté kontestues fakti se Informacioni tarifor i



detyrueshém gjen zbatim me nenin 18, par 1 dhe 2, t¢ KDAK-sg, dhe do té jeté detyrues
pér Doganén ndaj personit té cilit i éshté l1éshuar informacioni vetém lidhur me klasifikimin
tarifor té mallit, dhe se Informacioni tarifor i detyrueshém éshté detyrues vetém lidhur me
mallrat, pér té cilat formalitetet doganore jané pérfunduar pas datés né té cilén jané pajisur

me informata.

Gjykata duke i pasur parasysh dispozitat ligjore té nenit 123 t& Udhé&zimit Administrativ
nr.11/2009 pér Implementimin e Kodit Doganor dhe Akcizave nr.03/L-109, ku
shprehimisht parashihen dokumentet gé duhet bashkangjitur deklaratés doganore e ku né
mes tjerash né paragrafin 1, pika C thuhet; “Dokumentet e kérkuara pér aplikimin e
aranzhimeve preferenciale tarifore dhe masat e tjera gé dalin nga rregullat ligjore té
zbatueshme pér mallrat e deklaruara’’, konstaton se ka gené obligim i paditésit qé né
proceduré administrative tek e paditura té ofrojé prova konkrete “informaté tarifore
detyruese” pér té mbéshtetur kodin tarifor té deklaruar, pér vendosje té mallit 1éndor né
garkullim té liré, gjé té cilén nga shkresat e Iéndés rezulton gé paditési nuk e ka béré, e
sidomos né rastet kur né kodin tarifor té deklaruar sipas TARIK-ut aplikohet lirime nga

detyrimet doganore

Né kéto rrethana, Gjykata vleréson se paditési nuk ka ofruar provat relevante gjegjésisht
informatén detyruese tarifore nga vendi eksportues ose i origjinés sé mallit, andaj Gjykata
ka pranuar si té bazuar arsyetimin e vendimit kontestuese, pér arsye se, e paditura Dogana
e Kosovés referuar Mendimit pér Klasifikim Tarifor nga Sektori i Tarifés nr.
68/11.09.2020, si sektor i specializuar i cili vepron né kuadér té paditurés, me té drejté ka
konstatuar se né rastin konkret malli 1éndor éshté dashur té tarifohet varésisht sipas
pérshkrimeve dhe até : né numrin-kodin tarifor ... pér mallin sipas DUD-it
10383/21.05.2020 dhe né numrin-kodin tarifor ... pér mallin sipas DUD-ve
10682/23.05.2020 dhe 10838/26.05.2020, sipas té ciléve numra pér mallin e deklaruar
duhet t€ paguhet taksa doganore prej 8% né€ vleré prej 1,302.49€ dhe diferenca e TVSH-sé
né shumé prej 234.46€, apo gjithsej taksa doganore prej 1,536.95€. Deri tek ky pérfundim
e paditura ka ardhur duke u bazuar né rregullat e pérgjithshme numér 1-6 pér interpretimin

e TARIK-2020, e né bazé té shénimeve shpjeguese té seksionit X, kapitullit 44, dhe kreut



4411, procesverbalit té datés 25.08.2020, fotove té marra nga mostrat sipas procesverbalit
té datés 25.08.2020, shénimeve sqaruese té sistemit t€ harmonizuar dhe nomenklaturés sé

kombinuar.

Sipas nenit 24 par.1 té KDA-sé éshté paraparé qé “Detyrimet e importit pér t'u paguar
ligjshmérisht kur lind njé borxh doganor, bazohen né nomenklaturén e mallrave té€ TARIK-
ut, Tarifés Doganore té Kosovés, ligjeve té zbatueshme né Kosové dhe ¢do marréveshje me
njé vend tjetér apo grup vendesh, ku hyn edhe Kosova kur merren masa pér lejimin e
trajtimin preferencial tarifor”. Tutje Kontrollimi i deklaratave pas zhdoganimit, mund té
béhet bazuar né nenin 82, par 1. Té KDA-sé, “Dogana sipas detyrés zyrtare ose me kérkesé
té deklaruesit e rishgyrton deklaratén pas lirimit t¢ mallit. 2. Dogana, pasi ta keté lejuar
lirimin e mallrave dhe mé géllim gé té sigurohet pér té dhénat e vérteta té deklaruara, né
deklaratén doganore, mund té kontrollojé dokumentet tregtare dhe té dhénat gé kané té
béjné me importin apo eksportin, si dhe veprimet pasuese (t& mévonshme) tregtare gé kané
té b&jné me kéto mallra. Ky kontroll mund té kryhet né ambientet e deklaruesit ose té ¢do
personi, drejtpérdrejt ose térthorazi té pérfshiré né veprimet e mésipérme pér arsye té
veprimtarisé sé tij ose té cdo personi tjetér né posedimin e té cilit jané dokumentet e
lartshénuara pér géllime tregtie. Dogana, po ashtu mund té kontrollojé edhe mallrat kur
paragitja e tyre éshté ende e mundur. 3. Pa réné ndesh me nenin 219.3 kur nga rishqyrtimi
i deklaratés ose kontrollit pas zhdoganimit gjen se dispozitat gé rregullojné procedurén
doganore pérkatése jané zbatuar né bazén e té dhénave jo té sakta apo jo té plota, Dogana,
né pérputhje me dispozitat né fugi, do té ndérmerr masat e duhura pér té rregulluar
situatén e krijuar, duke i marré parasysh edhe informatat e reja qé jané né dispozicion”.
Rrjedhimisht, né kuptim té kétyre dispozitave ligjore, Gjykata vleréson se e paditura ka
vepruar drejté kur paditésin e ka obliguar me detyrime doganore shtesé pér shkak té

deklarimit té pa sakté té kodit tarifor pér mallin e zhdoganuar pérmes DUD-ve kontestues.

Si pérfundim, Gjykata konsideron se vendimi i kontestuar éshté i garté dhe i kuptueshém
dhe pérmban arsye té mjaftueshme pér faktet vendimtare, té cilat i pranon edhe kjo Gjykaté,
duke vlerésuar se edhe e drejta materiale éshté zbatuar drejt. Prandaj né bazé té gjendjes

faktike, shkresave té 1éndés dhe administrimit té provave, Gjykata konstaton se aktvendimi



i Doganés sé Kosoveés né Prishtiné nr.01.3.2.2/12584 i datés 03.11.2020, éshté plotésisht i

drejté dhe i bazuar né dispozitat ligjore né fuqi.

Gjykata pér shpenzimet e procedurés vendosi né pajtim me nenin 64 té LKA-sg,

Duke u bazuar né té dhénat e lartcekura, Gjykata konform dispozitave ligjore té 43, par 1,
dhe 46, par 1 dhe 2, t&¢ LKA-s&, Ligji nr.03/L-202 pér Konfliktet Administrative, vendosi
si né dispozitiv té kétij aktgjykimi.

GJYKATA KOMERCIALE
Departamenti Fiskal / Dhomat e Shkallés sé Paré
KF.nr.124/2022, daté 27.09.2022

Bashképunétori Profesional Gjyqtari
Visar GASHI Fisnik NULI

KESHILLE JURIDIKE:
Kundér kétij aktgjykimi, éshté e lejuar ankesa né afat prej 15 ditésh nga dita e marrjes sé
kétij aktgjykimi, dhomave té shkallés sé dyté, pérmes dhomave té shkallés sé paré té késaj

Gjykate.



